


 

Pizzeche e vvase

 

 

1.

Carmè, sarraie simpatica,

Sarraie na curazzona:

Ma chesta diece 'e mummera

E' tosta e nun raggiona.

Avè nun buò nu pizzeco;

Nu vaso nn''o vuò da'.

Mme vuò fa' murì jétteco?

Tu ll'hê sbagliato, 'o ssa'?

Pizzeche e vvase

Nun fanno pertose:

nennelle scurnose,

Ll'avit''a capì.

Pizzeche e vvase

So' comme 'e ccerase:

Ll'ammore cchiù trase

Vasanno, Carmè!

 

3.

Nun po durà sta storia:

Carmè, sai che te dico?

Si tu nun te vuò arrennere,

Te lasso e cagno vico.

'O saccio ca mo l'uommene

NNce stanno a muzzo, oi ne',

Ma... carastia 'e femmene,

Carmela mia, nun c'è.

Pizzeche e vvase

Nun fanno pertose:

nennelle scurnose,

Ll'avit''a capì.

Pizzeche e vvase

So' comme 'e ccerase:

Ll'ammore cchiù trase

Vasanno, Carmè!

2.

I', mo nce vo', cchiù 'e n'auto

M'appiccio p''a gunnella

E pe na scarda 'e femmena

I' nce lassasse 'a pella.

Te pare mai pussibbele

Ch'i', stanno annannze a te,

Addeventasse 'e marmulo?

Ma tu si' pazza o che?

Pizzeche e vvase

Nun fanno pertose:

nennelle scurnose,

Ll'avit''a capì.

Pizzeche e vvase

So' comme 'e ccerase:

Ll'ammore cchiù trase

Vasanno, Carmè!

 


